
ЗАМП е непрофитна организација со единстевна дејност,
колективно остварување  на правата на авторите и носителите на
права. ЗАМП има за цел да го промовира повторното растење и
разновидност на македонската музичка индустрија, општествено
корисна мисија што се разликува од другите на пазарот.
Нашата мисија е секој корисник на авторски музички дела во
јавноста соодветно да плати за користењето, а следствено
авторот да го добие авторскиот надоместок.
ЗАМП лиценцира музика од целиот свет, го дистрибуира приходот
до индивидуалните носители на правата, како македонски, така и
странски. Ова значи дека оние кои сакаат да користат музика,
преку ЗАМП можат лесно да пристапат до милиони музички дела,
а носителот на музичките правата добива надоместок за тоа, за да
може да се создаде нова музика. На овој начин, ЗАМП има голема
централна улога во музичкиот екосистем.
Врз основа на меѓувладини договори и договори за реципроцитет
на ЗАМП со други организации за колективно остврување на права
ширум светот, правата на домашната и меѓународната музика во
Македонија се заштитени. 
Во извештајот за работата на Здружението за заштита на авторски
музички права - ЗАМП опфатени се сите активности кои се
случуваа во календарската  2022 година.



Вкупна наплата -
Финансов сектор

 Вкупната наплата во календарската
2022 година изнесува 125.328.119,00
денари што во однос на 2021 година
претставува зголемување од
18.335.909,00 денари или процентално
зголемување од 17,14%.

2022 год
125.328,119.00 

2021 год
106.992.210.00



Ред.
бр. КАТЕГОРИИ НА НАПЛАТА

НАПЛАТА во
2021 год.

НАПЛАТА во 
2022 год.

1
КОНЦЕРТИ НА СЕРИОЗНА

МУЗИКА
156,082.00 215,505.00

2
КОНЦЕРТИ НА ПОПУЛАРНА

МУЗИКА
3,278,667.00 6,644,942.00

3
ЗАБАВНИ ПРИРЕДБИ И ЖИВА

МУЗИКА 
 

3,661,644.00 9,073,895.00

4
ХОРЕКА и објекти со механичка

музика
31,522,985.00 41,521,084.00

5
КОМЕРЦИЈАЛНИ РАДИО-

ТЕЛЕВИЗИСКИ ОРГАНИЗАЦИИ
10,036,272.00 10,296,878.00

6 МРТВ 13,439,466.00 14,500,000.00

7

КАБЕЛСКИ ОПЕРАТОРИ-
(согласно договори и

Правилник со Тарифа за
музички права)

44,843,094.00 42,696,261.00

ВКУПНО (1-7) 106,938,210.00 124,948,565.00

8 ДИГИТАЛНИ СЕРВИСИ 0.00 370,554.00

9 МЕХАНИЧКА РЕПРОДУКЦИЈА 54,000.00 9,000.00

СЕ ВКУПНО (1-9) 106,992,210.00 125,328,119.00

НАПЛАТА 1 - 9



МРТВ

    Во 2022 година наплатени се вкупно 14.500.000,00 денари од МРТВ што во однос 
 на 2021 година преставува зголемување од 1.060.534,00 денари, или во
процентуален износ од 7,89%.

14,500,000.00
МРТВ 2022 год.

13,439,499,00
МРТВ 2021 год.

КАБЕЛСКИ ОПЕРАТОРИ

   Од кабелските оператори во 2022 година наплатени се 42.696.261,00 денари по
основ на музичките права согласно на потпишаниот Договор за реемитување на
музички содржини во телевизиски и радио програми со кабелските оператори како и
Правилникот со Тарифа за користење на авторски музички дела на ЗАМП,  што во
однос на наплатата од претходната година претставува намалување од
2.146.833,00 денари или намалување изразено во процентуален износ од 4,79%.

2020 2021 2022



      Во 2022 година наплатени се и 370.554,00
денари од дигиталните сервиси согласно
потпишаниот договор за застапување бр. 30-
1024/1 од 04.03.2019 год. со авторското друштво
од Србија-СОКОЈ од youtube и facebook.
   Во 2022 година наплатата од механичка
репродукција е во износ од 9.000,00 денари.

   Наплатените парични средства од
дигиталните сервиси и механичката
репродукција се исплатуваат со поединечни
пресметки и не се составен дел од масата за
распределба за 2022 година.

Дигитални
сервиси и
механичка

репродукција



ФОНД ЗА РАСПРЕДЕЛБА

   Од наплатата од реден број 1-5 во износ од 67.752.304,00 денари е
пресметан делот што по тој основ им припаѓа на авторите од 85% во
вкупенизнос од 57.589.458,00 денари. Овој износ се зголемува со делот
што по овој основ им припаѓа на авторите од наплатата од МРТВ во износ
од 12.325.000,00 денари и со делот од наплатата од кабелски оператори
за музички права согласно договорите за реемитување на музички
содржини како и наплатата согласно Правилникот со Тарифа за
користење авторски музички дела во износ од 36.291.822,00 денари,
паричните средства вратени во 2022 година по завршување на судките
постапки во износ од 1.425.663,00 денари, приходи од камати на орочени
денарски средства за 2022 година во износ од 531.855,00 денари како и
приходи од кабелско реемитување на македонски ТВ канали во странство
во износ од 1.050,00 денари со што прибраните парични средства за
распределба за репартиционата 2022 година изнесуваат 108.164.848,00
денари. 

   Износот на прибраните парични средства за
распределба за репартиционата 2022 година се
намалуваат со трошоците согласно член 50 од
Статутот на ЗАМП кои во 2022 година изнесуваат
2.905.384,00 денари, во кои спаѓаат трошоците за
водење на судски постапки (судски такси за
започнати судски предмети, трошоци за ЦР,
извршители, нотари, вештачења), исплатата за
изготвување на ревизорски извештај од овластена
ревизорска куќа. 
   Вкупната маса за распределба за репартиционата
2022 година по сите основи изнесува
105.259.464,00 денари што во однос на 2021 година
на износ од 89.100.302,00 денари преставува
зголемување од 16.159.162,00 денари или изразено
во проценти зголемување од 18,1359%.

   Согласно склучените билатерални договори со
странски авторски друштва, ЗАМП има добиено
парични средства во износ од 4.205.443,00
денари од: APRA-Австралија, BUMA-Холандија,
GEMA-Германија, SOKOJ-Србија, JASRAC-
Јапонија, SGAE-Шпанија, TEOSTO-Финска,
SAZAS-Словенија, PAM-Црна Гора, HDS ZAMP-
Хрватска, KODA-Данска, SOCAN-Канада, SUISA-
Швајцарија, PRS-Англија, ACUM-Израел, BMI-
Америка, SOZA-Словачка, UBC-Бразил, АМUS-
Босна и Хрцеговина, BUMA-Холандија, AKM-
UCMR ADA-Романија и ASCAP-Америка. 

   Во 2022 година ЗАМП изврши исплата кон
странските авторски друштва KODA-Данска,
MUSICAUTOR-Бугарија, JASRAC-Јапонија,
APRA-Австралија, SOCAN-Канада, UBC-Бразил,
UCMR ADA-Романија, MESAM-Турција, BMI-
Америка, SOKOJ-Србија, SAZAS-Словенија,
STIM-Шведска, IMRO-Ирска, SIAE-Италија,
ARTISJUS-Унгарија, SPA-Португалија, HDS
ZAMP-Хрватска, PRS-Англија, PAM-Црна Гора,
TEOSTO-Финска, AMUS-Босна и Херцеговина,
OSA-Чешка и SACEM-Франција, во износ од
20.492.483,00 денари.

Исплата  од/
кон странство

  Согласно Законот за авторското право и сродните права (Сл.
весник на РМ бр. 115/10, 140/10, 51/11, 147/13, 154/15 и 27/16),
ЗАМП надоместоците за користење на авторските дела, ги
утврдува со договори со соодветните здруженија на
корисници, односно нивните комори кои претставуваат
мнозинство корисници од определена дејност или збир на
дејности.
  Доколку авторскиот надоместок, ЗАМП не може да го
определи со договор склучен со корисниците (општ или
поединечен), висината на авторскиот надоместок се
пресметува согласно Правилник со Тарифа за користење на
авторски музички дела (Сл. весник на РМ бр. 153/17). 
  Правилникот со Тарифа за користење на авторски музички
дела ги определува условите под кои корисниците (правни
или физички лица) можат јавно да соопштуваат, односно
објавуваат музички дела што ги штити ЗАМП на територијата
на РМ. 
 

Сектор за перцепција



   Во текот на 2022 година за т.н. мали права издадени се 5783 фактури кон
корисници во износ од 96,042,988.оо ден. од кои во тековната година наплатени се
47,808,397.оо ден, односно реализирана наплата од 49%. 
   Како и секоја година така и во тековното работење во 2022 година, ЗАМП се
соочуваше со неисполнување на обврските од страна на определен број на
корисници, кои и покрај нашите опомени за неисплатени обврски кои им се
доставуваа и по неколку пати,покажуваа крајна непослушност, па согласно на тоа
бевме принудени авторскиот надоместок да го побаруваме со поведување на
постапки за присилна наплата. 
   Во текот на 2022 год., ЗАМП поведе вкупно 328 постапки за присилна наплата за
неплатени фактури со пресметан авторски надоместок, на подрачјето на
Апелационите судови во РСМ. 
   Со поведување на постапки за присилна наплата на заостанатиот долг по основ
на неплатен авторски надомест, се соочија корисниците кои уредно и навремено не
ја исполнија својата законска обврска за плаќање на авторски надоместок за јавно
соопштување на авторски музички несценски дела во објектите во кои се врши пред
се угостителска дејност, хотели, маркети, телевизии и радија, организатори на
музички настани.
   Имено, на подрачјето на Апелациониот суд Скопје, (основни судови Велес,
Гевгелија, Кавадарци, Кратово, Крива Паланка, Куманово, Неготино и Основен
граѓански суд Скопје), поведени се вкупно 111 постапки, од кои 52 постапки се
завршени, а оние корисници кои го немаат доброволно исплатено долгот по основ
на правосилно и извршно решение, за истите се поведени постапки за присилна
наплата пред надлежен извршител. 

   Во тек се 5 судски постапки кои се водат по основ на вложен приговор од страна
на должник. 
   На подрачјето на Апелационен суд Битола (основни судови Битола, Крушево,
Охрид, Прилеп, Ресен и Струга) поведени се вкупно 43 постапки, од кои 14
постапки се завршени, а за оние кои не го платиле долгот доброволно по
правосилно и извршно решение, поведени се постапки за присилна наплата. 
   Во тек се 3 судски постапки кои се водат по основ на вложен приговор од страна
на должник. 
   На подрачјето на Апелационен суд Кичево (основни судови Кичево и Струга) кон
крајот на 2022 година поведени се вкупно 28 постапки, кои уште се во тек.
   На подрачето на Апелационен суд Штип (основни судови Берово, Виница,
Делчево, Кочани, Радовиш, Свети Николе, Струмица и Штип), поведени се вкупно
77 постапки, од кои 45 постапки се завршени, а за оние корисници (должници) кои
не го платиле долгот доброволно по правосилно и извршно решение, поведени се
постапки за присилна наплата. 
   Во тек се 9 судски постапки кои се водат по основ на вложен приговор од страна
на должник. 
   На подрачјето на Апелационен суд Гостивар (основен суд Тетово, Гостивар,
Кичево и Дебар) поведени се 67 постапки од кои 35 постапки се завршени, а оние
корисници кои го немаат доброволно исплатено долгот по основ на правосилно и
извршно решение, за истите се поведени постапки за присилна наплата пред
надлежен извршител. 
  Во тек се 1 судска постапка која се води по основ на вложен приговор од страна
на должник. 

Сектор за репартиција
   Извештајот на секторот за репартиција го опфаќа севкупното работење на овој
сектор во 2022 година од областа на распределбата на авторскиот хонорар и
тековното работење во рамките наинформатичкиот систем. 
   Откако беа обработени програмите доставени од корисниците, се ажурираше и
оптимизираше базата на податоци се направија сите останати подготовки за
годишната пресметка. Согласно Законот за авторското право и сродните права
беше извршена пресметката за репартиционата 2021 година во која беа опфатени
2925 домашни автори, како и 38345 автори од странските друштва со кои ЗАМП
има склучено билатерални договори.
   Секторот за репартиција во тековната година изврши и пресметка за домашните
автори чии дела биле изведени во странство и за чии изведби биле наплатени
авторските надоместоци. Во јануари 2022 година беа реализирани исплатите за
домашните автори согласно договорите за реципроцитет од следните авторски
здруженија: ACUM- Израел, АКМ- Австрија, APRA- Австралија, HDS ZAMP-
Хрватска, JASRAC- Јапонија, KODA- Данска, PAM- Црна Гора, PRS- Англија,
SAZAS- Словенија, SOCAN- Канада, SOKOJ-Србија, SUISA- Швајцарија и TEOSTO-
Финска.
   Во ноември 2022 година беа реализирани исплатите кон домашните автори
согласно договорите за реципроцитет од следните авторски здруженија: ACUM-
Израел, АКМ- Австрија, APRA-Австралија, ARTISJUS-Унгарија, HDS ZAMP-
Хрватска, GEMA-Германија, JASRAC-Јапонија, KODA- Данска,PRS-Англија, SAZAS-
Словенија, SOKOJ-Србија, SOZA-Словачка, SUISA-Швајцарија, TEOSTO- Финска,
TONO- Норвешка, UBC- Бразил и UCMR ADA-Романија. Во истиот период беше
извршена исплата на авторски хонорари за домашните автори од дигиталните
сервиси YOUTUBE и DEEZER. 

    Секторот за репартиција во текот на 2022 година ги следеше новите
трендови на полето на репартицијата, праксата на друштвата од регионот и
новините во работата на CISAC. Изработените софтверски решенија кои
овозможуваат да се испраќаат и да се примаат извештаите од и за странските
авторски здруженија во електронскиот формат CRD беа во употреба, а беа
спроведени и измените во спецификациите од новите верзии зададени од
CISAC. За програмите на емитувани дела на корисниците беше користен
Batch- внес на податоци во рамките на постоечката апликација -Сазек, со што
голем дел од процесот на внес беше автоматизиран. Беа преземени сите
мерки за одржување на оперативните системи, системот на управување со
базите на податоци и апликативниот софтвер, а тековно беа извршувани и
редовните back-up процедури. Во полето на дигиталните сервиси се работеше
на изготвување на потребните податоци.
   И оваа година Деловниот Техничкиот Комитет (BTC) во 2022 година се одржа
како online Webinar. На комитетот кој се одржа на 07.11.2022 година беа
разгледувани прашања поврзани со употребата на музика во реклами и
документацијата за размена на податоци за реклами меѓу друштвата,
подобрувања во ISWC системот, праксата со неидентификуваните дела,
искуствата и новините во Деловните Правила (Binding Resolutions) и измени и
подобрувања на форматите за размена на податоци со предлог за укинување
на застарените формати.
   Во 2022 година се продолжи со користење на софтверот на шпанската
компанија за мониторинг - БМАТ за следење на Радио и ТВ станици кои
емитуваат на територијата на Р Македонија, а воедно во континуитет се
продолжи и со процесот на доставување на аудио записи до БМАТ.

    За одржување на севкупната безбедност во компјутерската мрежата на ЗАМП
беше обновена лиценцата на огнениот ѕид Cisco Meraki, a во континуитет се
следеа работата и извештаите на антивирусниот програм Symantec Endpoint
Protection. Воедно, беше воведен и системот File Station за прием на аудио
фајлови во ЗАМП, при што од безбедносни причини се избегнува користење на
преносни уреди при пријава на дела.
           
    На интернет страната на ЗАМП беа ажурирани податоците од модулот за
пребарување на пријавени музички дела и автори од домашниот репертоар на
ЗАМП, а во текот на целата година се работеше на ажурирање, дополнување и
збогатување на содржините на официјалната веб страна на ЗАМП.
    Воедно беа разгледувани понуди за технички решенија и за софтвер за online
профил на автор и електронско пријавување на дела за кој се отпочнаа преговори
за негово реализирање.
    Подготовките за имплементирање на софтвер за online профил на автор и
електронско пријавување на дела беше најголемата новина во Секторот за
репартиција и се очекува истиот да направи позитивни промени во целокупната
работа на ЗАМП. Воведувањето и оптимизирањето на софтверот, неговото
непречено функционирање и средувањето на севкупните податоци од софверот -
ќе бидат примарни задачи во Секторот за репартиција на ЗАМП за периодот кој
следува.

   Почитувајќи ги принципите утврдени од Бернската
Конвенцијата секое друштво воспоставува национален
системи за регистрација на авторските дела.
Остварувањето на авторското право се врши преку
обезбедување на носители на право со едноставен и
ефективен начин јасно да се утврди авторството
Информациите содржани во националните регистри не се
само потребни во правните и економските односи, но
исто така може да претставува ризница на културно-
историското наследство.
   Со напредокот на дигиталната технологија, голем број
точни податоци за сопственост станаа лесно достапни.
Од таа причина ја истакнуваме важната улога што
регистрацијата на автори дела може да ја одигра и
надвор од традиционалните функции во остварувањето
на правата, односно докажувањето сопственоста. 
   Во текот на 2022 година Секторот за документција
регистрираше 84 нови автори и ностители на авторски
права, кои потпишале договори, односно пристапиле кон
ЗАМП. Исто така, во 2022 година регистрирани и
евидентирани се 3198 дела.
   Мора да напоменеме дека единствениот начин да се
спроведе прецизна распределба на авторските
надоместоци е валидната документација. Истата се
разменува на меѓународно ниво, преку едитирање на
нашите податоци во светската база на автори IPI листа и
светската база на дела CIS-Net, кон кои ЗАМП пристапува
директно (on-line).

Украински фонд, кој досега има достигнато преку 1,2 милиони евра. Самиот
CISAC International донирал 2,7 милиони евра за украинските бегалци и автори.
Песни за Украина-по иницијатива на ARTISJUS интензивно да се промовира
украинскиот репертоар на дигиталните платформи и радиодифузното
емитување, со што секој би можел да даде свој придонес. 
Отворени писма на автори со кои ја искажуваат својата солидарност кон секој кој
е загрозен од војната, како и собирање на потписи за поддршка

   Од активностите на Секторот за меѓународна соработка издвојуваме:

Соработка со странските авторски друштва

   Веќе 25 години ЗАМП успешно работи на взаемното претставување на авторите со
странските сестрински авторски друштва. Оваа година на листата од 54
билатерални договори за мали права и 16 договори за механички права.
 
Европскиот комитет на CISAC, Webinar, 07/04/2022
 
   Седницата беше започната со актуелната воена состојба на територијата на
Украина и помошта која CISAC како Институција која обединува автори и Здруженија
од целиот свет, би можела да ја обезбеди за авторите, но и секое лице кое ја
напуштило родната земја поради војната. За таа цел г-динот Gadi Oron, CISAC даде
информација кои се актуелните чекори што во моментов се преземаат и како секое
Здружение може да даде свој придонес кон таканаречениот Украински фонд, кој
преку Здружението ZAIKS-Полска би стигнал до рацете на најпогодените од оваа
тешка ситуација. Презентирани се три проекти кои во моментов се во тек

   Отворена е нова web страна на која секој може да се информира за средствата кои
се собрани, како и за текот на споменатите проекти www.creatorsforukraine.org . 

   Второто прашање поврзано со актуелната воена состојба во Украина е прашањето
дали руските Здруженија треба да се суспендираат од членството во CISAC, и по
собраните различни мислења од Здруженијата членки, одлучено е дека не постои
законска основа за такво нешто.

    Во продолжение на конференцијата беше споменат напредокот во Турција во
однос на работата на двете Здруженија MSG и MESAM, кои биле суспендирани
во времетраење од една година од членство во CISAC. По опсежните преговори
и насоки кои им биле дадени, двете Здруженија забележиле огромен напредок во
својата соработка во однос на заедничкиот софтвер, заедничка датабаза,
заедничко лиценцирање, нивната добра воља за соработка во решавање за
споровите, со што двете Здруженија повторно се враќаат во игра.
 
Понатаму се дискутираше за кампањата за подобрување на авторските
надоместоци за употреба на аудиовизуелните дела, која со годините константно
опаѓа, а се дискутираше и за тоа како со текот на годините streaming—от ја
надвладеа музичката индустрија и како сето тоа влијае на авторските
надоместоци во целиот свет. Ella Kirby даде една кратка презентација на
платформата TIK TOK, а Andres Guadamuz презентираше кратко објаснување за
NFT-non refungible token и новното влијание на авторските права.
   Конференцијата заврши со кандидирање за нов Претседавач на Европскиот
Комитет кој ќе биде дополнително објавен.

23-та Регионална средба – 13-14 Јуни, Охрид

   Во организација на ЗАМП, во Охрид на 13 и 14 јуни се одржа 23-от состанок на
регионалните организации за колективно управување со авторските музички
права, на кој присуствуваа претставници од Словенија (САЗАС), Црна Гора
(ПАМ), Босна и Херцеговина (АМУС), Хрватска (ХДС ЗАМП), Србија (СОКОЈ) и
ЗАМП (Македонија).
   Во суштина, иницијативата за вакви регионални собири започна пред речиси
15 години и се реализира два пати годишно, секој пат во организација на друго
друштво. Единствениот прекин на овој собир беше за време на пандемијата на
корона вирусот, а продолжи со претходната средба во Тиват организирана од
ПАМ Црна Гора. Стандардни теми на состаноците се актуелни прашања од
животот и работата на организацијата, состојбата со законската регулатива за
авторски права, како и други актуелни теми, кога и како тие да се појавуваат.
   Сите претставници на организациите изнесоа свои видувања и презентации во
врска со актуелните прашања во друштвата, подетално осврнувајќи се на
измените во законската регулатива и примената на истите. Од огромно значење
се практичните искуства од колегите од Словенија и Хрватска од причина што
како земјите членки на ЕУ секогаш пред нас ги имплементираат европските
директиви.

   Следна тема на состанокот беше имплементацијата на Сараевскиот договор,
кој сите друштва го потпишаа во 2011 година, а кој во основа има задача
средствата од големите концери побргу да стигнуваат кон авторите. На средбата
едногласно беше констатирано дека организациите го почитуваат овој Договор,
како и дека меѓусебната соработка е на завидно ниво. 
   Охридскиот договор е резултат на работата на Работната група, која беше
формирана од претставници на сите регионални организации, а како одраз на
потребата од решавање на т.н. „мешани дела“, односно ситуацијата на различна
распределба на улогите на поединечните автори во делото (музика, текст и
аранжман), што постои во различни организации. CISAC, исто така ја поттикна
работата на оваа Работна група, гледајќи ја важноста на оваа тема. На средбата
беше постигнат договор предложениот текст, кој го подготвија колегите од ХДС
ЗАМП, да се одлучи да се потпише. Ова ќе реши многу „конфликти“ кои се
појавуваат во музичките дела, особено кај дигиталните платформи.

21



ГОДИШЕН СЕМИНАР НА CISAC- БУДИМПЕШТА, , 08/12/2022

   На тема “Пост-ковид предизвици и стратегии во колективното управување во
Централна и Источна Европа” во Будимпешта на 08 Декември 2022 година се
одржа Годишниот Семинар наменет за Здруженијата од Централна и Источна
Европа. На семинарот учествуваа Здруженија, членки на CISAC, кои застапуваат
различни репертоари. Семинарот беше посетен од 65 претставници на
Здруженија за колективна заштита.
   Поради големите ограничувања кои конкретно ја погодија гастрономијата,
ноќните клубови и настаните во живо, приходите на колективните организации
претрпеа драстичен пад во 2020 година и 2021 година. Пример, кај австриското
друштво АКМ вкупните приходи се намалени за -22,6% од 2019 до 2020 година, а
уште -9,8% од 2020 до 2021 година.
   Предизвиците во Пост-ковид периодот се поврзани директно со рецесијата на
музичкиот пазар. Во 2022 правиме напори да се стабилизираме од пандемијата,
но не затече енергетската криза. Особен проблем се дигиталните стриминг
платформите, од кои сеуште многу малку се наплаќа, односно како што
фигуративно кажа директорот на унгарското друштви – порано со мали мрежи
ловевме големи риби, сега ни се потребни оргомни мрежи да фатиме мали
рипчиња. 
   Заеднички беше ставот дека колективните организации се соочуваат со голем
предизвик бидејќи работат многу повеќе, но наплаќаат помалку.

      CISAC своите активности ќе ги насочува особено кон правни и лоби/комуникациски
активности за поддршка на друштвата, како и подобрување на деловните и
технолошките ефикасности, области во кои друштвата и CISAC ќе можат да работат
заедно, како:
-    Документација и дистрибуција, 
-  Поддршка на дигитални решенија развиени од друштвата, консолидација на
усогласувањето што го вршат друштвата.
                                   
                                                                                          З А М П 
                                                                              в.д. Директор
                                                                      Антонета Токовска Котевска


